
Голос

Табасарана

(Аьхир 2-пи машнаъ.)

(Аьхир 2-пи машнаъ.)(Аьхир 2-пи машнаъ.)

Дагъустандин  Гьюку-
матдин  Председатель 
Аьбдулмуслим Аьбдул-
муслимовди 8-пи Мартдин  
гъаншариъ   республика-
йин машгьур  дишагьли-
йириз  государствойин  
наградйир тувбан серен-
жем  к1ули  гъубхну.

Дугъу Дагъустан  Рес-
публикайин Глава  Сергей  
Меликовдин  терефнан  
дишагьлийириз  улуб-
кьурайи  машкар  тебрик  
гъап1ну ва ихь Ватан  
бадали  жанар диврайи 
эскрарин  дадйириз  гьац-
дар  игит  баяр  аьхю 
ап1бан чухсагъул  гъапну.

Государствойин наг-
радйирихъди  лишанлу  
гъап1дарин арайиъ Хючна  
гъулан  агьали Гюлжамал 
Амирялиевара а  – ду-
гъаз Амет-Хан Султандин  
ччвурнахъ  хъайи  «Жи-
гьилариз ватанперверва-
лин тербия  тувбак  пай  
кивбаз  лигну» медаль  
тувну.

Гюлжамал Амирялие-
вайин бай Аьгьмад Ами-
рялиев  2024-пи йисан 

Улихьнаси, яни 5-пи 
мартдиъ, ихь республи-
кайин меркез Мягьячгъа-
ла шагьрин Кировский 
райондиъ КТО мялум 
гъап1нийи ва дидин на-
тижайиъ ихтиярар уьрхру 
органарин объект т1уб-
к1уз ният айи юкьур тер-
рорист йивну гъак1нийи. 

Думу серенжемдихъди 
аьлакьалуди, республи-
кайин Глава Сергей Мели-
ков дагъустанлуйирихьна 
илт1ик1нийи. 

«Гьаму хьадукран мани, 
вари миллетар ва конфесс-
йир сат1и ап1урайи аку 
машкврар улукьурайи 
вахтари, ихь юк1вар ма-
нивали ва дугъривали 
ац1найихь. Гирами Рама-
зандин ваз, христианарин 
пост, 8-пи Март – му дю-
нья уж’вали ва шадвали 
абц1найи вахт ву.

Гьаци вушра, ихь ара-
йиъ юк1вар марцциди 
дарудар гъузна. Дурар ги-
заф миллетарикан ва кон-
фессйирикан ибарат вуйи 
ихь чвевал ч1ур ап1уз 

Цци 7-пи мартдиъ Табасаран райондин центр Хючна 
гъулаъ культурайин Хулаъ Варидюньяйин дишагьли-
йирин йигъ - 8-пи Мартдиз бахш дап1найи серенжем 
гъабхьну. Шадвалин серенжемдиз дуфнайи СВО-йин 
иштиракчйирин бабар, райондин зегьметнан коллек-
тиварин вакилар-дишагьлийир шиърар урхбиинди 
Хючнаарин сабпи нумрайин лицейиъ урхурайидари 
гюрюшмиш гъап1нийи.

Уч духьнайидарин улихь райондин депутатарин Соб-
раниейин председатель Иса Исаев удуч1вну гъулхну. 
Дугъу райондин Глава Мягьямед Къурбановдин, де-
путатарин корпусдин ва райондин администрацияйин 
коллективдин терефнаан дишагьлийир машкврахъди 
тебрик гъап1ну. Иса Исаевди  чан улхбаъ дишагьлийи-
рин машквран тарихдикан ктибтну, Уьмар Хайямдин, 
Расул Гьямзатовдин дишагьлийириз бахш дап1найи 
эсерариан ц1арар гъурхну. Гьацира Иса Исаевди бабан 
гьякьнаан улихьна йигъари рягьматдиз гъушу шубуб 
ражари олимпиадйириъ чемпион гъахьи Бувайсар Сай-
тиевдин гафар к1ваин гъап1нийи: «Баб дюньяйиъ ухьуз 
варит1ан багахь вуйир, багьалу кас ву. Дугъаз велед 
варит1ан ижмиди ккунду, веледдиз гьарган жан-юк1в 
ва дугъан язухъ ап1уру, бабу вари бедбахтваларихьан 
уьрхюру. Читин аьгьвалатдиъ айиган, гьарган баб к1ва-
ин ап1урхьа. Бахтлу дакьикьйириъра баб лазим вухьуз. 
Ичв бабар уьрхяй, аьзиз чвйир!». 

Серенжемдиъ саб жерге дишагьлийир – чпин баяр 
СВО-йиъ иштирак шулайи бабар – Табасаран райондин 
главайин терефнаан Чухсагъулин кагъзарихъди лишан-

Государствойин наградйир тувну

авгъуст  вазли СВО-йиъ    
гъак1ну. 

У. Къурбанова.
Шиклиъ: Дагъустан 

Республикайин  Гьюку-

матдин  Председатель 
Аьбдулмуслим Аьбдул-
муслимовди Гюлжамал 
Амирялиевайиз награда 
туври.

 Сабвалиъ – ихь кьувват!
чалашмиш шула. Дицис-
тар мисаларикан улихьна 
йигъари хъуркьувалиинди 
к1ули гъубху КТО-йиъ 
дагъитмиш гъап1у тах-
сиркрарин планар гьисаб 
шула.

Гьяйифки, ихь реги-
ондиъ гьял ч1ур ап1уз 
ккунидар сикин шуладар: 
провокацияйин хабрар, 
куч1лин мялуматар ваяки 
инсанарин арайиъ душ-
манвал ипуз жара гьяра-
катар дерккрадар.

Гъалабалугъвализ бина 
адар. Гьюкумдин орга-
нар оператив штабдин 
къайдайиинди лихура, 
ватандашарин хат1асуз-
вал тямин ап1уз лазим 
вуйи вари уьлчйир кьабул 
ап1ура. Региондиъ гьял 
хусуси гъуллугъарин гюз-
чиваликк кка.

Гьаддихъди сабси, да-
гъустанлуйириз дицистар 
гьяракатарихьна гьязур-
ди гъузуз ва куч1ларихъ 
хътругъуз дих ап1ураза.

Иллагьки Рамазандин 

Дишагьлийирин 
машквар къайд гъап1ну

Магьа ихь уьлкейи фашист 
чапхунчйирихъди к1ули 
гъубху Ватандин Аьхю дяви 
ккудубк1ну, гьаму йисан 
9-пи майдиъ 80 йис тамам 
шулу. Думу юбилейиз тя-
лукь вуйи шадлугъар заан 
дережайиъ гъахуз вуйи лях-
нар к1ули гъахура. Юбилей 
улубкьайиз вахт ккимиди, 
думу дявдин иштиракчйир, 
ветеранар, далу терефнаъ 
зегьмет гъизигдар юбиле-
йин медаларихъди лишанлу 
ап1ура. Юбилейин медалар 
ихь райондин ветеранаризра 
тувуз хъюгъна.

Улихьна йигъари Таба-
саран райондин  админис-
трацияйин главайин заме-
ститель Рамис Уьсманов 
ва «Хючна гъулан совет» 
СП-йин глава Къурхмаз Аьб-
дуризакьов Ватандин Аьхю 
дявдин ветеран Цалак мягья-
лиъ яшамиш шулайи Абакар 
Гьяжиибрагьимовдин хулаз 
гъафнийи. Дурари му «1941-
1945-пи йисари Ватандин 
Аьхю дявдиъ гъалибвал гъа-
дабгъну 80 йис хьпаз» юби-
лейин медалихъди лишанлу 
гъап1нийи. 

Улихьнаси, яни 2025-пи 
йисан 25-пи февралиъ, РФ-
йин Президентди адабгъу 
Указдиз асас,  ихь ватанагьли 
полковник Аьбдулязиз Ши-
ринбегович Шихябидов Уру-
сатдин Федерацияйин ВДВ-
йин десантдинна-штурмдин 
76-пи гвардейский дивизия-
йин командирди генера-
лин гъуллугъниин дерккну. 
Думу заан гъуллугъниин 
дерккбахъди ихь ватанагьли 
Дагъустан Республикайин 

Генералин 
гъуллугъниин 

дерккну

Юбилейин медалихъди 
лишанлу гъап1ну

(Аьхир 2-пи машнаъ.)

Аьхю Гъалибвал гъазан-
миш ап1бак лайикьлу пай 
кивувализ лигну, мугъаз 
Рамис Уьсмановди ва Къурх-
маз Аьбдуризакьовди чух-
сагъул мялум гъап1нийи.

Абакар Гьяжиибрагьимов 
1930-пи йисан 3-пи майдиъ 
ихь райондин Кувагъ гъулаъ 
нежбрин хизандиъ бабкан 
гъахьну. Байвахт Ватан-
дин аьхю дявдин йисариин 
алабхъну. 1942-1943-пи йи-
сари Дагъниарин ккергъбан 
мектебдиъ, хъасин, 1944-пи 
йисхъан, Гурхъарин ургуд 
йисандин мектебдиъ ур-
хури гъахьну. Ургуб класс 
ккудук1ну, 1946-пи йисан 
колхоздиъ лихуз хъюгъну.

1947-пи йисан Хючнаъ ма-
ларин духтрар гьязур ап1ру 
саб вазлин курсар арццну, 
ва колхоздин правлениейи  
думу курсариз гьаъну. 1948-
пи йисан му колхоздин тахил 
айи складдин складчиди  
тяйин гъап1ну, хъа 1949-пи 
йисан аьхириъ райондин 
маслопромдин складдиз лях-
низ гъушну. 1952-пи йисан 
чан ватандаш`валин буржи 

(Эвел 1-пи машнаъ.)
 Сабвалиъ – ихь кьувват!

вазли сакитвал ва ис-
лягьвал уьрхну ккунду. 
Гъадагъурайи мялумата-
рихьна тянкъидвалиинди 
илт1ик1ай ва гьиссар зади 
мидисанай.

Шакнануб алабхъиш – 
инсанар жара ап1уз диш 
дап1найи дих ап1бар, мя-
луматар, пис гьяракатариз 
дих ап1бар – ккебехъну 
мугъузанай, дицистар 
дюшюшарикан дишлади 
ихтиярар уьрхру органа-
риз мялум ап1инай.

Дагъустан – му аьсра-
риинди жюрбежюр мил-
летар ва конфессйир са-
т1иди яшамиш шулайи 
уьлке ву.

Ухьу думу кьиматлува-
лар уьрхну, ихь чвевалин 
ара ч1ур ап1уз ккунди 
айидарин вари жюрейин 
гьяракатариз къаршу ди-
йигъну ккунду», - мялум 
гъап1ну Сергей Мели-
ковди.

Республикайин глава-
йин илт1ик1уб бинайиъ 
ади, Табасаран райондин 
глава Мягьямед Къурба-

лу гъап1нийи. Дурарин 
арайиан Нич1рас гъул’ан 
вуйи Гьаваханум Къази-
мягьямедова (юкьур бай 
СВО-йиъ иштирак шула),  
Гурихъ гъул’ан вуйи Су-

Дишагьлийирин машквар къайд гъап1ну

(Эвел 1-пи машнаъ.)

наханум  Шихмазаева ва 
Гьялимат Аьбдуризакьо-
ва, Вечрикк гъул’ан вуйи 
Севдет Гереева (дурарин 
гьарурин СВО-йиъ шу-
шубур бай иштирак шула)  
улупуз  шулу. Му баба-
ри чпин баяр ватанпер-

вервалин, кьягьялвалин 
рюгьнаккди, багъри Ва-
тандихъан юк1в убгури,  
кадабгънайи пишейиз – 
Ватан уьбхювализ вафалу-
ди тербияламиш гъап1ну.

Наградйир туву бабари 

чпин терефнаан гьарган 
к1ул’ин ук1у зав хьуб, 
СВО-йиъ иштирак шу-
лайи вари баяр, гъалиб-
вал гъадабгъну, сагъ-
саламатди кьяляхъ гъюб, 
хъа  баяр гъак1и бабариз 
сабур ккун гъап1ну.

Шадвалин серенжем-
диъ Табасаран район-
дин гимназияйиъ ва Ге-
линбатандин мектебдиъ 
урхурайидари бабан ва 
урус ч1алариинди шиърар 
гъурхнийи, хъа райондин 

биц1идарин яратмиш ап1-
бан хулан тербиячйири 
шубарин хореографияйин 
ялхъван гъап1нийи.

Серенжемдиъ   гьацира 
Табасаран райондин куль-
турайин Управлениейин 
аьртистари – Дагъустан 

Республикайин халкьдин 
аьртистка Бесханум Гюль-
мягьямедовайи, гьацира 
Оксана Ибрагьимовайи, 
Рустам Рамазановди, 
Тельман Аьбдуллаевди 
дишагьлийрин йигъаз тя-

лукь мяълийир гъап1-
нийи.

Аьбдулмажид 
РАШИДОВ.

Нуруллагь 
РЯГЬИМОВДИ 
гъиву шиклар.

нов райондин агьалйи-
рихьна илт1ик1ну. 

«Дагъустан  Республи-
кайиз къурху айи месэл-
йирин гьякьнаан Респуб-
ликайин глава Сергей Ме-
ликовдин илт1ик1бахъди 
дикъатнаан  таниш гъа-
хьунза. Узу ихь респуб-
ликайин к1ули айирин 
фикрихъди рази вуза: ихь 
сабвал ва албагувал –  му 
вари читинвалар ккагъбаз 
бина ву.

Ухьуз яд инсанар ихь 
ара ч1юбгъюз чалаш-
миш шула, хъа дурари         
Дагъустанди гьарвахтна 
гъалибвал яракьдиинди 
ваъ, хъа гаф сабвалиинди 
гъадабгъури хьуб гьи-
сабназ гъадабгъурадар. 
Гъи ихь буржи – ислягь-
вал уьбхюб, дурумлувал     
тяйин ап1уб, гъюру на-
слариз лайикьлу гележег 
яратмиш ап1уб вуйихь. 

Хат1асузвал – му, къурх-
йирихъди вуйи женгси,  
социалин жавабдарвалра, 
инсанарин гъайгъушин-
ра ву. Ухьуз рябкъюра-
хьузки, республикайин 

главайи, региондин улихь 
дийигънайи йигъандин, 
социалин месэлйир гьял 
ап1ури,  фицдар зегьме-
тар зигураш. Умудлу ву-
заки, кьувватлу ва кюкю 
адабшвурайи Дагъустан 
уьбхбан бадали, ухьу гью-
кумдин, жямяаьтлугъдин 
ва гьарсар касдин кьувва-
тар сат1и дап1ну ккунду.

Ихь жямяаьтлугъ даб-
гъуз ккунди, куч1лин дих 
ап1урайидарихъ  хъпе-
бехъуз ихь жигьилариз 
дих ап1ураза. Фейкарихъ 
мухъугъанай, ичв фагьум-
диин чпин хайирназ агъа-
вал ап1уз мигъитанай. 
СВО-йин фронтариъ Ва-
тандин интересар уьрхю-
райи игитар-ватанагьли-
йирихъан мисал гъадаб-
гъай. К1ваинди гъибтай, 
къанунди фикирсузвали-
лан  хил алдабгъурадар. 
Сабвалиъ – ихь кьувват. 
Вари читинвалар сат1иди 
ккагъдихьа», - гъибик1ну 
Мягьямед Къурбановди.

 Аь. РАШИДОВ.

тамам ап1уз армияйин жерг-  
йириз гъушну. Шубуд йисан 
гъуллугънан вахт ккудубк1и-
ган, сержантвалин звание 
ади багъри гъулаз кьяляхъ 
гъафну.

Армияйиан гъулаз гъафир 
му Дагъниарин изба-читаль-
нийиъ, хъасин колхоздин 
председателди гъилихну. 
Колхозар совхозариз илт1и-
к1иган, пенсияйиз удуч1ва-
йизкьан, совхоздиъ жюрбе-
жюр гъуллугъариъ гъилихну. 

Глава Сергей Меликовди 
тебрик гъап1ну. Дугъу чан  
Telegram аккаунтдиъ гьам-
ци бик1ура: «Дагъустан-
лу Аьбдулязиз Шихябидов 
Урусатдин ВДВ-йин де-
сантдинна-штурмдин 76-пи 
гвардейский дивизияйин 
командирди генералин гъул-
лугъниин дерккну.

Полковник Аьбдулязиз 
Ширинбегович ва вари да-
гъустанлуйир думу аьхю 
хъуркьувалихъди тебрик 
ап1ураза. Думу гъуллугъ-
наъ саб гьаци ц1ийи этап 
ваъ,  хъа дугъан кьягьялвал, 
пишекарвал ва ляхниз вафа-
лувал тасдикь ап1увал ву.

ВДВ-йин десантдинна-
штурмдин 76-пи гвардей-
ский дивизия – му машгьур 
соединение ву, ва умудлу 
вухьаки, ихь ватанагьлийин 
регьберваликкди думу хъана 
кьувватлу шул. Командир 
хьуб саб идара ап1увалси, 
чан хликк ккайи жигьилариз 
кюмек тувуз, женгнан чвевал 
мюгькам ап1уз гьарган гья-
зур вуйи тербиячира духьну 
ккунду.

Дугъан тажруба аьхюб ву. 
Аьбдулязизди, Ватан уьбхю-
райи лайикьлу гизаф жара 
баяриси, РФ-йин Яракьлу 
Кьувватарин Рязандин гьа-
вайинна-десантдин коман-
дирвалин заан училище ва 
Умуми кьушмарин академия 
ккудук1ну. СВО-йиз улихь-
на, думу Кьибла Осетияйиъ 
ва Сирияйиъ женгнан гья-
ракатариъ иштирак гъахьну, 
душвариъ улупу кьягьялва-
лиз лигну, хайлин наградйи-
рихъди лишанлу гъап1ну.

Гьюрматлу Аьбдулязиз 
Ширинбегович, аьхю жа-
вабдарвалин гъуллугънаъ 
увуз мюгькам сагъвал, кьув-
ватар ва хъуркьувалар ккун 
ап1урза!»

Аьбдулязиз Шихябидов-
дин абйир-бабар  Табаса-
ран райондин Сулант1ил 
гъул’ан ву. Думу 1986-пи 
йисан Дагъустандин Огни 
шагьриъ бабкан гъахьну.

 Аь. РАШИДОВ.

Генералин 
гъуллугъниин 

дерккну
(Эвел 1-пи машнаъ.)

Юбилейин медалихъди 
лишанлу гъап1ну

(Эвел 1-пи машнаъ.) Гъира мугъу багъар-бист-
нариз хъайивал фици ап1у-
руш, гьарар улурхьуруш ва 
мяишатдин жара ляхнар к1у-
лиз адагъуруш насиягьятар 
тувру. Думу ляхнар мугъаз 
лап ужуйи аьгъя. Увуз жан-
дин мюгькам сагъвал ибшри, 
Абакар аба.

У. АЬБДУЛКЕРИМОВА.
Шиклиъ:Абакар Гьяжи-

ибрагьимов лишанлу ап1у-
ри.

 Н. РЯГЬИМОВДИ 
гъиву шикил.



«Табасарандин сес»                                                                   314-пи март,  2025-пи йис, № 11 (1206)

 Гъулан мяишат

2025-пи йисан ихь игит 
халкьди, фашист Герма-
ния ва миллитарист Япо-
ния дагъитмиш дапIну, 
зурба гьунарар улупхъан-
мина миржицIур йис та-
мам шулу.

Фашистарин т1арашч-
йириз къаршу Ватандин 
Аьхю дявдин йисари  
Дагъустандин жара хал-
кьариси табасаранари-
ра гъалибвал гъадабгъан 
женгнак чпин лайикьлу 
пай кивну. Табасаран игит 
эскрарин арайиъ ихь маш-
гьур шаир МутIалиб Ми-
таровди лайикьлу йишв 
бисура. 

Мут1алиб Митаров 
1920-пи йисан, машгьур 
Кьалухъ Мирзайи чан 
яратмиш ап1бариъ адлу 
дап1найи, кьисйирихъди, 
нагъларихъди аьлакьалу 
вуйи, чаин гизаф аьлимар, 
шаирар аьхю гъапIу, дегь-
заманйирихъанмина Таба-
сарандин вуйи ругариин 
бабкан гъахьну.

Гъюзимбу шаир неж-
брин хизандиъ бабкан 
гъахьну. Жигьил кми-
кмиди табасаран ва лезг-
йирин гъулариз чан ада-
шихъди гъазанмиш ап1уз 
гъягъюри гъахьну. Дугъаз, 
табасаран ч1алси, лезги 
ч1алра ужуйи аьгъяйи. 
М. Митаров инсанси ва 
шаирси дуркьбаъ, таба-
саран халкьдин поэзия-
йиси, А. Жяфаровдин, М. 
Шамхаловдин, чан аьхю-
нур чве Багьаутдин Ми-
таровдин яратмиш ап1у-
валиси, Дагъустандин, 
Закавказьейин, асас вуди 
азербайжанлуйирин гаф-
нан устадарин шаирвалин 
яратмиш ап1увалари аьхю 
тясир гъап1ну.

Гьелелиг 1937-пи йи-
сан  райондин  «Уьру  
Табасаран»  газатдиъ 
йицIиургуд  йисаъ айи  
жигьилин  СССР-ин  Вер-
ховный  Советдин  сечкйи-
риз бахш дапIнайи шиир 
чап гъапIнийи. Жигьил М. 
Митаровди лезги чIалнаан  
табасаран чIалназ  С. 
Стальскийин    шиърар  
илтIикIнийи, дурар 1939-
пи йисан адабгъу С. Сталь-
скийин гъядягъю эсе-
рар гъварчнаъ учIвнийи. 
Хъасин дугъу  табасаран  
чIалназ  баяр- шубариз  
вуйи   Л.  Толстойин их-
тилатар, А. Пушкиндин, 
Ю. Лермонтовдин ва урус 
литературайин жара клас-
сикарин эсерарин гъварч 
гьязур гъапIнийи. Вари 
гьаму ляхнари думу адлу 
гъапIнийи.

М. Митаровдин уьмриъ 
Ватандин Аьхю дявдин 
вахт эгьемиятлуб гъабхь-
ну. Думу армияйин гъул-
лугъназ 1940-пи йисан 
гъадагънийи. 1941-пи йи-
сан М. Митаров Ленин-
граддиъ военный школа-
йин  курсант вуйи. Дявдин  
садпи рякъяри думу Мур-
манскдиз гъахнийи. Запад-
ная Леща нирин гъвалахъ 
хъайи тепе бисруган, думу 
стрелковый ротайин зам-
полит вуйи, душваъ дугъаз 
кьюбпи зиян гъабхьнийи. 
Хъа шубубпи зиян хьпан 
кьяляхъ, думу гьацIйисан 
госпиталариъ гъахьну.

1942-пи йисан хьадну 
сабпи группайин инвалид 

 Аьхю Гъалибвалин 80 йис хьпаз

Шаир-эскер, жямяаьтлугъ кас ва насигьятчи

вуди М. Митаров багъри  
Гъвандикк гъулаз кьяляхъ 
гъюру. Совет инсанар Ва-
тандиз фукьан вафалудар 
вуш, дявдин читин женга-
риъ дугъаз чан улариинди, 
гъябкъну. Дидин гьякь-
наан кьяляхънаси дугъу 
«Симар кьатар гъабхьи 
чюнгюр» поэмайиъ гъи-
бик1ну.

Гьелбетда, чан уьмриъ 
чан улариинди гъяркъю 
ва гизафси учв иштиракчи 
вуйи дявдин гьядисйири 
шаирин к1ваз эсер да-
рап1ди имдар. Ватандин 
Аьхю дявдиз дугъу гизаф 
эсерар бахш гъапlну.

Дявди М. Митаровдин 
хасият лигим гъап1ну, 
хъа фикриъ дявдиъ гъи-
йиху юлдшарин аку сура-
тар гъузну. Дявди дугъаз 
ккун ва даккун апIбан 
илим улупну. Гьаци, Ватан       
уьбхбан, ислягьвал бадали 
женг гъабхбан тема кья-
ляхънаси дугъан яратмиш 
апIбаъ асасуб гъабхьну.

Зийнари дугъаз хъана 
эскер хьуз гъитундар, хъа  
дявди думу зегьметнан 
фронтдин женгчи гъапIну. 
1943-пи йисан М. Мита-
ров Хив райондин комсо-
молин райкомдин сарпи 
секретарди ктагъуру, кья-
лахънасира думу район-
дин ва республикайин 
жюрбержюр жавабдар 
гъуллугъариъ лихури 
гъахьну, гьадму гьисабна-
ан Дагхудожпромсоюздин 
председателин замести-
телди, Дагъустан китабар 
адагъру издательствойин 
редакторди, «Аьгъюва-
лар» обществойин    Да-
гъустандин отделениейин 
референтди.

Дагхудожпромсоюздин 
председателвалин гъул-
лугъниин М. Митаров  
1945-пи йисан гьадмуган-
дин Дагобкомдин сарпи 
секретарь А. Аьлиевдин 
теклифниинди дерккнийи. 
1951-пи йисан мугъу об-
ластдин партийный школа 
ккудубкIнийи.

1 9 5 7 - п и  й и с а н  М . 
Митаровди КПСС-дин 
ЦК-йин гъвалахъ хъайи 
Заан партийный школа 
ккудубкIуру, дидин кья-
ляхъ КПСС-дин Дагоб-
комдин аппаратдиъ, пар-
тияйин Табасаран рай-
комдин сарпи секретарди, 
республикайии яшайиш-
дин игьтияжар гьуркIбан 
гъуллугънан министрди, 
Дагучпедгиздин дирек-
торди, республикайин 

литературайин 
музейин дирек-
торди лихуру.

М . М и т а р о в 
Д А С С Р - и н 
к ул ьт у р а й и н 
лайикьлу ра -
ботник вуйи, 
медаларихъди, 
г ь ю р м а т н а н 
грамотйирихъ-
д и  л и ш а н л у 
дап1найи, думу 
ДАССР-ин Вер-
ховный Совет-
дин депутатди 
ктагънийи.

Учв наан ли-
хури гъахьиш-
ра,  М. Мита-
ровди зегьмет, 
м ю г ь ю б б а т , 
игитвал адлу 

ап1урайи эсерар яратмиш 
aпlypи гъахьну.

1949-пи йисан дугъу 
дявдин кьяляхъ табасара-
нарин поэзияйин сабпи  
гъварч («Бахтавар уьмур»)
адабгъну. 1959-пи йисан 
дугъан кьюбпи «Уьмриан 
цIарар» китаб удубчIвуру. 
Душваз «Иран-Хараб» ва 
«Устад» поэмйир дахил 
шула.

1960-70-пи йисари М. 
Митаровди бабан ва урус 
чIалариинди «Сюгьюр», 
«Разведкайиъ» повестар, 
поэзияйин шаирвалин 
«Хабар тувай дустариз», 
«Поэмйир», «Шиърар», 
« Г ъ я д я г ъ ю  э с е р а р » , 
«Гъарзукк ккахъурин му-
кьам», «Сулакдин мяъли» 
ва жара китабар чапдиан 
адагъну.

М. Митаровдин 1980-
90-пи йисарин яратмиш 
ап1уб, Дагъустандин хал-
кьарин литературйирин, 
урус литературайин ужу-
дарстар милли аьдатар 
ишлетмиш апIури, гья-
кьикьат дериндиан ах-
тармиш апIбан рякъюъ-
ди гъябгъюра, душваъ 
уьмрихъди вуйи аьлакьа, 
ватандаш`валин ва жямя-
аьтлугъ лишнар, тематика 
яркьу ва артмиш шула.

М. Митаровдин ярат-
миш апIбан хас лишан 
- му дагълуйин айтIан                
аьлам улупуб, гъадабгъ-
найи тема ачухъ апIбаъ 
художествойин вари тада- 
рукар ишлетмиш апIуз айи 
гьяракат ву.

Гьадму девриз хас ву-
йидар ву «Аьхю чвуч-
чвкан баллада», «Урус 
халкьдиз», «Рубасдин 
мяъли» ва жара шиърар, 
«Ифдин гъарзар», «Миш-
мишин гьарин кьисмат» 
ва жара поэмйир. 1990-пи 
йисан М. Митаровдин 
жюрбежюр йисари гъи-
дик1у шиърарикан, по-
эмйирикан, к1ваин ап1ба-
рикан ибарат вуйи китаб 
удубч1вуру. Гьадму йисан 
М. Митаровдин яратмиш 
ап1баз бахш дап1найи 
«Узуз гьарсаб кюкдин 
рюгь рябкъюразуз» гъварч 
удубчIуру. Душваъ Да-
гъустандин ва Россияйин 
литературоведари шаирин 
яратмиш ап1барин анализ 
aпlypa.

1955-пи йисан М. Мита-
ровдин «К1ваз гьархидар» 
китаб адабгънийи. Ду-
шваъ шиърар ва балладйир 
чап дап1на. Шаири чан 
эсерариъ ватандаш`валин 

заан гьисс, ватан ккун-
хьувал, дидин утканвал, 
жюрбежюр миллетарин 
инсанарин арайиъ айи чве-
валин, юлдаш`валин заан 
гьиссар адлу aпlypa.

М. Митаровди табаса-
ран литература пропаган-
да апIбаъ гизаф ляхнар 
гъапIну. Думу «Литера-
турайин Табасаран» аль-
манах дюзмиш апIрур, 
дидин редактор гъахьну. 
Дугъан гизаф эсерар бабан 
чIалнииндиси, Дагъустан  
жюрбежюр жара халкьа-
рин чIаларииндира, урус 
чIалнииндира, гьам ерли, 
гьамсана центральный пе-
чатдиъ чап апIури гъахь-
ну. Дугъу гъидикIу эсерар 
мектебдин учебникариъ 
учIвна, гизаф шиърар мяъ-
лийириз илтIикIну. 

М. Митаровдин поэзия-
йиъ Дагъустандиъ шулайи 
гьядисйир дюзди улупна. 
Дугъан эсерари урхрурин 
кIваъ жилирвалин, игитва-
лин, зегьмет ккунивалин, 
Ватан, дишагьли ккунхьу-
валин гьиссар юрутмиш 
апIуру.

Дугъан перойиинди вуйи, 
гьацира зегьметкешарин, 
аьлимарин арайиъ гизаф 
дустар ади гъахьну.

М. Митаровдихъди узу 
йиз студент вахтарихъан-
мина танишди вуйза. Думу-
ган М. Митаров КПСС-дин 
Дагобкомдин инструкторди 
лихурайи.

Дугъу Табасаран рай-
ондин парттешкилатдиз 
регьберавал туврайиган, 
узу райондиъ сабшвнуб 
вазли завучди, ХустIларин 
миржид йисандин мектеб-
диъ тарихдин дарсарин 
мялимди лихури гъахьунза.    
Думаган узу дугъахъди 
Табасаран райондин тарих 
ахтармиш, Хючна музей 
яратмиш апIбан,  юбиле-
ярин серенжемар кIули 
гъахбан ва гьаци жара ме-
селйирихъди аьлакьалуди 
кми-кмиди гюрюшмиш 
шули гъахьунза. Дупну 
ккундуки, М. Митаровди 
тарихдин месэлйирихьна, 
гьадму гьисабнаан Табаса-
рандинра, аьхю марагълу-
вал улупуйи.

М. Митаров Мягьячгъа-
лайиз гъафиган ва думу 
республикайин яшайиш-
дин игьтияжар гьуркIбан 
гъуллугънан министрди, 
Дагучпедгиздин дирек-
торди лихурайиган, йиз 
дугъахъди вуйи аьлакьйир 
лапра мюгькам гъахьнийи. 
Дугъахъди узу Дагъустан-
дин писателарин Союз-
дин табасаран секцияйин 
заседанйириъ литерату-
ра артмиш хьпан месэл-
йир, «Литературайин Та-
басаран» альманах гьял 
апIруган, жюрбежюр жара 
серенжемариъ гюрюшмиш 
шули гъахьунза. Узу М. 
Митаровдихъди сатIиди 
табасаранарин гьял ахтар-
миш апIбан ва халкьдин 
артмиш`валин месэлйи-
риан справкйир дюзмиш 
апIбан комиссияйиъра иш-
тирак гъагьунза.

МутIалиб Митаровичдин 
ччвур ихь халкьди гьич зат-
ра гьархидар.

Мягьямед Гьясанов, 
профессор,РФ-йин ва 

РД-йин илмарин 
лайикьлу гъуллугъчи.

Убзувалин кампания 
ккебгъайиз убзру штиль 
гьязур дап1ну ккунду. 
Гьязурди айи штиль киви-
ган, думу ухди аьхю шулу 
ва бегьер тувуз хъюгъру. 
Штиль гьязур дап1ну кив-
ру набататар гизаф а. Фила 
ва фицдар шараитариъ 
штиль кивну, гьязур ап1у-
руш, исихъ бик1урача.

М я л ум  ву й и г а н с и , 
улихьди ихь агьалйири 
бистнин мейвйирин ми-
мидарди вари жюрейин 
тумар масу гъадагъуйи. 
Гьамус агьалйири чпин 
бистнариъ гъурзу мейвйи-
рикан гъюру йисан урз-
ру мейвйириз тумар гья-
зур ап1уру. Тумар гьязур 
ап1убт1ан савайи штил 
гьязур ап1узра хъюгъна. 
Гьарсаб мейвайин чан 
тум дубзну, штил гьязур 
дап1ну бистниъ ачухъди 
вуйи, ясана теплицайиъ 
кивру вахт а.  Думу  вахт   
мянфяаьтлуди  ишлет-
миш     дап1ну, гьязур 
гъап1у штил кивиган, заан 
бегьер гъадабгъуз мум-
кинвал шулу.

Иставут, памадур, бак-
лажан, арфани, келем 
ухьухь варит1ан гизаф 
ишлетмиш ап1ру мейвйир 
вуди гьисаб шула. Думу 
мейвйир агьалйири чпиз 
ишлетмиш ап1узт1ан са-
вайи, масу тувузра гьясил 
ап1уру. Гьаци вуйиган, 
дурар гьясил, дурариз хъа-
йивал ап1уз бистанчйир 
гьеле кьюрд имидит1ан 
гьязур шулу, яни урзру 
мейвйирин штилар гьязур 
ап1уру.

Штиль кивру йишв ла-
зим вуйи серенжемар к1у-
ли духну, штиль кивуз 
гьязур ап1уру. Иставутин 
штил 20-пи февралиан 
5-пи мартдиз кивуз хай 
шулу. Штиль 60-75 йи-
гъан гьязур шулу ва гьязур 
гъабхьи штиль ачухъди 
вуйи ругдик кивру. Памад-
рарин штиль кивуз 15-пи 
мартдиан 5-пи апрелиз 
ужуб вахт вуди гьисаб 
ап1ура. Памадрин штиль 
сортназ дилигну, 40-60 
йигълан гьязур шулу. Ду-
муган думу ачухъди вуйи 
ругдик кивну ккунду. Бак-
лажанарин штиль 20-пи 
февралиан 5-пи мартдиз 
гьязур ап1уз теклиф див-
ра. Думу мейвайин штиль 
50-60 йигълан ачухъди 
вуйи ругдик кивуз гьязур 
шулу. Теплицйириъ кивуз 
гьязур ап1ру арфанйирин 
штиль 20-пи мартдиан 30-
пи мартдиз, хъа ачухъди 
вуйи ругдик кивуз вуйи 
штиль 10-пи апрелиан 20-
пи апрелиз кивну ккунду. 
Теплицйириъ кивру штиль 
30-35 йигълан, ачухъди 
вуйи ругдик кивру штиль 
20-25 йигълан гьязур 
шулу. Келмин штиль 10-пи 
мартдиан 20-пи мартдиз 
гьязур ап1уз теклиф див-
ра. Келмин штил ачухъди 
вуйи ругдик кивуз 40-45 
йигълан гьязур шулу.

 Гъулан
 мяишатдин 

отдел.

Хьадукра 
кивуз 

штилар 
урзру вахт 
улубкьна

Одним из важнейших 
направлений деятель-
ности Территориальных 
фондов ОМС является 
защита прав законных 
интересов граждан, га-
рантированных полисом 
обязательного медицин-
ского страхования, как на 
территории страхования, 
так и за ее пределами.

Обеспечение реализа-
ции Федерального закона 
от 29.11.2010 № 326-ФЗ 
«Об обязательном меди-
цинском страховании в 
Российской Федерации», 
в части защиты прав за-
страхованных лиц, при 
получении медицинской 
помощи в лечебных уч-
реждениях, работающих в 
системе обязательного ме-
дицинского страхования 
(ОМС) - в Дагогнинском 
филиале возложено на 
сотрудников.  

Для выполнения своих 
задач они осуществляют 
регулярный контроль за 
предоставлением меди-
цинских услуг застрахо-
ванным гражданам Респу-
блики Дагестан надлежа-
щего качества в соответ-
ствии с гарантированным 
объемом и деятельностью 
межрайонных филиалов 
ТФОМС РД и страховых 
медицинских организа-
ций в части реализации 
защиты прав застрахо-
ванных граждан, а также 
рассматривают претен-
зии граждан к качеству 
оказанной медицинской 
помощи в лечебных уч-
реждениях, функциони-
рующих в системе обя-
зательного медицинского 
страхования.

Миграционный пункт 
Отдела МВД России по 
Табасаранскому району 
разъясняет вопрос о воз-
можности упрощенного 
приобретения граждан-
ства  Российской Федера-
ции иностранными граж-
данами. 

Указом Президента Рос-
сийской Федерации от 
04.01.2024 года № 10 ак-
туализирован упрощен-
ный порядок приема в 
гражданство Российской 
Федерации иностранных 
граждан, заключивших 
контракт о прохождении 
военной службы в Во-
оруженных Силах РФ или 
воинских формированиях 
и членов их семей.

Право обращения с 
заявлением о приеме в 
гражданство РФ, без со-
блюдения требований к 
постоянному проживанию 
на территории РФ, вла-
дению русским языком, 
знанию истории России 
и основ законодательства 
РФ, а также отсутствию 
оснований отклонения 
заявления у следующих 
лиц:

- иностранные гражда-
не, заключившие в период 
проведения специальной 
военной операции (СВО) 
контракт о прохождении 
военной службы, либо 
проходящие военную 
службу в Вооруженных 
Силах РФ или воинских 
формированиях;

- иностранные гражда-
не, уволенныее военной 
службы в Вооруженных 
силах или воинских фор-
мированиях в период про-
ведения СВО по основа-
ниям, установленным п. 
п. «а» - «г» и «о» п.1 ст. 
51 Закона «О воинской 
обязанности и военной 
службе»;

- супруги, дети и роди-
тели указанных иностран-
ных граждан.

Заявление установлен-
ной формы о приеме в 
гражданство РФ с необ-
ходимыми документами 
подается в территориаль-
ный орган МВД России по 
своему выбору, их рассмо-
трение осуществляется в 
месячный срок. 

При подаче заявления 
иностранные граждане 
проходят обязательную 
государственную дакти-
лоскопическую регистра-
цию (идентификацию 
личности).

Начальник МП 
ОМВД России 

по Табасаранскому 
району 

подполковник 
полиции 

Умалатов Р.У.

Итоги работы Дагогнинского межрайонного филиала 
ТФОМС РД за 2024 год

О возможности 
упрощенного 
приобретения 
гражданства  
Российской 
Федерации 

иностранными 
гражданами

Работа с обращения-
ми граждан, организа-
ция устойчивой обратной 
связи с населением весь-
ма важны сегодня и все 
меры, предпринимаемые 
системой ОМС и ТФОМС 
РД, в частности, на это на-
правлены.

 Всего в Дагогнинский 
филиал за 12 мес. 2024г. 
поступило 521 обраще-
ние. Превалируют вопро-
сы об организации работы 
медицинской организа-
ции, о сроках ожидания 
медицинской помощи, о 
лекарственном обеспече-
нии, о получении меди-
цинской помощи за преде-
лами территории страхо-
вания и другие. Вопросы, 
связанные с организацией 
работы медицинских ор-
ганизаций, сроках ожи-
дания медицинской помо-
щи, в основном связанны 
с работой узких специ-
алистов, получением на-
правления для проведения 
необходимых бесплатных 
исследований, при от-
сутствии таковых в ме-
дицинской организации 
по месту прикрепления, 
получением направления 
на реабилитацию. 

Все обращения граж-
дан, поступающие в Да-
гогнинский филиал, как 
и результаты их рассмо-
трения, принятые меры 
по обеспечению необхо-
димой медицинской по-
мощи, регистрируются в 
электронном журнале. В 
некоторых случаях обра-
щения рассматриваются 
с оказанием содействия 
(в получении экстренной, 
неотложной, диагности-

ческой, специализиро-
ванной помощи в амбула-
торных и стационарных 
условиях и т.д.).

В целях информирова-
ния населения о правах 
застрахованных, при по-
лучении ими медицин-
ской помощи, сотрудни-
ками филиала проводится 
разъяснительная работа в 
СМИ (газеты, телевиде-
ние, интернет - ресурс), 
в рабочих коллективах, 
путем индивидуальных 
бе сед на следующие 
темы: права и обязанно-
сти застрахованных; сро-
ки ожидания медпомощи; 
контакт-центр в системе 
ОМС; страховые предста-
вители в системе ОМС; 
диспансеризация и проф. 
осмотры; диспансерное 
наблюдение и другие.

В Территориальном 
фонде ОМС Республи-
ки Дагестан и страхо-
вой компании филиал АО 
«Макс-М» в г. Махачкале 
функционирует «Горячая 
линия» единого Контакт 
- Центра системы ОМС 
по вопросам организа-
ции и оказания медицин-
ской помощи по базовой 
и территориальной про-
граммам ОМС, в режиме 
круглосуточного ответа 
оператором ТФОМС РД 
по номеру:

8 800 2222 905 (звонок 
бесплатный) и страхо-
вой компании филиал АО 
«Макс-М» в г. Махачкале: 
8 800 3330 603 (звонок 
бесплатный), с обязатель-
ной аудиозаписью входя-
щих и исходящих звонков. 
В любое время суток мож-
но обратиться за консуль-

тацией и претензиями на 
получение медицинской 
помощи в рамках ОМС, 
как в устной, так и в пись-
менной форме. 

В Дагогнинский меж-
районный филиал мож-
но позвонить по номе-
ру: +7(87 275) 5-31-50,  
e-mail: Ogni-fil@fomsrd.ru

Позвонив по этим номе-
рам, вы можете: 

проконсультироваться 
по вопросам обязатель-
ного медицинского стра-
хования (ОМС);

высказать свое мнение 
по вопросам получения 
медицинской помощи;

в оперативном режиме 
получить необходимую 
помощь в случае выяв-
ления нарушений ваших 
прав при обращении за 
медицинской помощью 
в медицинские организа-
ции;

узнать  справочную 
информацию о работе 
страховых медицинских 
организаций (СМО), ме-
дицинских организаций, 
осуществляющих дея-
тельность в системе обя-
зательного медицинского 
страхования в Республике 
Дагестан.

Для нас важен каждый 
звонок, каждое обраще-
ние!

Берегите свое здоровье 
и здоровье близких!

Наш адрес: г.Даг. Огни, 
ул. Революции 52в.

тел.: +7 (87 275) 5-31-50
e-mail: оgni-fil@fomsrd.

ru
Директор 

Дагогнинского
филиала ТФОМС РД                                              

Сулейманов Р.С.

В Табасаранском районе 
по поручению главы му-
ниципалитета Магомеда 
Курбанова было организо-
вано посещение семей по-
гибших участников СВО.

Так, например, деле-
гация, в состав которой 
вошли глава Дарвагского 
сельского поселения Ай-
дин Курбанов, директор 
Дарвагской средней шко-
лы №1 Заман Кахриманов, 
а также представители 
школы Вургун Курбанов, 
Рахмет Магомедов, заве-

Посетили семьи погибших участников СВО

дующая сельской библио-
текой Гулейбат Магарамо-
ва, посетила в селе Дарваг 

семьи Умлеи Султанах-
медовой и Ирады Абасо-
вой – матерей погибших 

участников СВО.
Данная акция стала сим-

волом уважения и при-
знательности за героизм 
и самопожертвование их 
сыновей и мужей. Мате-
рям были вручены про-
дуктовые наборы, а также 
переданы теплые поже-
лания. В ближайшие дни 
ответственные посетят в 
районе все семьи погиб-
ших на СВО земляков.

(Пресс-служба 
администрации 

Табасаранского района)

В Дагестане продолжается набор на военную 
службу по контракту в Вооруженные Силы РФ.

 Размер единовременной выплаты для военнос-
лужащих, заключивших контракт составляет:

- 500 тысяч рублей от Правительства Республики 
Дагестан;

- 500 тысяч рублей дополнительно от Республики 
Дагестан для тех, кто заключил контракт в полк 
резерва;

- 400 тысяч рублей от министерства обороны;
- 200 тысяч рублей от администрации Табаса-

ранского района.
Заработная плата – от 210 тысяч рублей в месяц.
Для дополнительной информации обращайтесь 

в военный комиссариат Табасаранского района:
телефон: (887-249) 22-1-05;  8-988-791-15-85;
а также в пункт отбора по Дагестану:
телефон: 8 (989) 484-69-95.

Выбирай службу по контракту!

«Дагэнерго» запускает 
масштабный кадровый кон-
курс «Энергия гор», главной 
задачей которого является 
поиск целеустремленных 
людей для энергетической 
отрасли Дагестана.

Партнером конкурса вы-
ступает Министерство энер-
гетики и тарифов Республи-
ки Дагестан.

Участниками могут стать 
граждане РФ в возрасте от 
18 до 45 лет с высшим обра-
зованием. Особенное внима-
ние будет уделено ветеранам 
и участникам специальной 
военной операции, которым 
предоставляется преимуще-
ство при отборе.

Для подачи заявки на уча-
стие в конкурсе необходимо 
до 1 апреля 2025 года запол-
нить электронную анкету на 
сайте кадрового конкурса 
– энергиягор.рф.

Конкурс состоит из трех 
этапов: регистрации, те-
стирования и практической 
части, а также финала в Пя-
тигорске, который пройдет 
в Центре знаний «Машук».

Победители конкурса 
получат дипломы, ценные 
призы, возможность стажи-
ровки в компании «Россети 
Северный Кавказ» и шанс 
занять ключевые позиции в 
«Дагэнерго».

(Из СМИ).

Конкурс «Энергия гор» для 
молодых энергетиков

 2025-пи йис - Ватан уьбхрурин Йис

Гьарсаб уьлкейин улихь-
к1улихь хьайидар, гьадму 
гьисабнаан думу уьлкейиъ 
яшамиш шулайидарра, 
чпин ватан уьбхюз, чи-
тинвалиъ ахъу ватандин 
агьалйириз кюмек ап1уз 
гьаммишан гьязурди шулу 
ва чпихьан шлу саягъ, 
чпиз айи мумкинвалариз 
дилигну, кюмекра ап1у-
ру. Думу гьаци дубхь-
нура ккунду, гьаз гъа-
пиш гьарсар касдиз чан 
Ватан варит1ан багъри, 
багьалу юрд ву. Саризра 
жиниб дар, читинвалиъ, 
дарвалариъ айи ватандин 
агьалйирин дуланажагъ 
тяриф ап1уз шлу гьял-
наъ шулдар. Дици вуйиб 
ихь уьлкейин агьалйири 
Ватандин Аьхю дявдин 
йисари чпиин улубкьуб-
диинди субут ап1ура. Ду-
мут1анна савайи, ухьуз 
жара гьацдар уьлкйириан 
думу месэлайин гьякьнаан 
прессайиан туврайи мялу-
матарра ерхьурухьуз.

Ухьуз варидиз мялум ву-
хьуз, Ватандин Аьхю дяв-
дин читин йисари ихь уьл-
кейин агьалйириз фукьан 
аьхю аьзиятар гъяркънуш, 
дарвалар улукьнуш. Думу 
йигъар-йишвариан ихь 
халкь дирбаш`валиинди 
удубч1вну, аьлава вуди, 
ц1иб вахт арайиан гъяб-
гъяйизра, уьлке ликт1ин 
гъап1ну, жара уьлкйирин 
улихь гьудубч1вну.

Думу дявдиъ аьхю гьу-
нарар, игитвалар улупу 
эскрар ихь уьлкейин ми-
мидарди гьарсаб хизан-
диъ айи. Хъа далу те-
рефнаъ айидаризра  аьхю 
читинвалар алахьуйи, ду-
рари, думу читинвалар 
аьгь ап1ури, чпин хал-
хизандин дуланажагъра 
дап1ну, дявдин женгариъ 
айи эскраризра кюмек 
ап1ури гъахьну, гьаз гъа-
пиш думу дявдиъ багъ-
ри кас адру хизан адайи. 
Фукьан читинди вушра, 
дявдин женгариъ айида-
рихъди сабси, далу тереф-
наъ гъилихдарира думу 
гъалибвалик чпинра аьхю 
пай кивну.

Магьа ухьуз рябкъю-
райиганси, неонацистари, 
хъана чпин «бит1ран» к1у-
лар за дап1ну, чпинра, ихь-
ра фукьан агьалйириз дар-
валар, читинвалар арайиз 
хура. Сагъ ишри чпи дура-
рихъди спецоперацияйин 
женгар гъахурайи ихь 
эскрар. Дурари жвуван 
Ватан, халкь неонациста-
рихьан азад ап1баъ аьхю 
гьунарар улупура.  Думу 
гьаци дубхьнура ккунду, 
гьаз гъапиш неонациста-
рихъди женгариъ айи ихь 
жигьиларин дамарариъ 
немец фашистарихъди 
женгнаъ гъахьи чпин аьхю 
абйирин ифи ахмиш шула, 
яни чпин аьхю абйирин 
гьунарар дурарин к1ваъ-
лан гъушундар.

Игит аьхю абйирин рякъ 
давам ап1урайи хтулар 
спецоперацияйин жен-
гариъра хайлин иштирак 
шула. Гьадрарин арайиан 

Игит аьхю абйирин рякъ давам ап1урайи хтуларикан сар

гьисаб ап1уз шулу Гу-
рихъ гъулан агьали, спец-
операция ккебгъхъанмина 
душваъ иштирак шулайи 
Шамил Шихялиевич Ши-
хялиевра. Шамилин ва 
дугъан аьхю аба Къаз-
дин гьунарарикан пуб 
ккун ап1ури, Къаздин 
бай, Шамилин гага Ши-
хяли Шихялиевдихьна ил-
т1ик1унза. Дугъу гьамци 
гъапнийи:

- Йиз гага Къази Шихя-
лиев 1919-пи йисан баб-
кан гъахьир вуйи. 1942-пи 
йисан думу душмандихъ-
ди вуйи дявдин женгариъ 
уч1вну. Дявдин женгариъ 
гъахьи зийнар сагъ ап1у-
ри, думу госпиталариъ 
гъахьну, сагъ гъахьиган, 
гъулаз кьяляхъ гъафну. 
Дявдин женгариъ улупу 
гьунарариз лигну, дугъаз 
хайлин наградйир а.

Дявдин кьяляхъ ислягь 
уьмриъ йиз гага Къуж-
никарин мектебдин ди-
ректорди, Жагът1ларин 
ва Гурхъарин мектеба-
риъ мялимди, райкомдин 
инструкторди, Гурихъ 
гъулан советдин предсе-
дателди ва жара гъуллу-
гъариъ гъилихну.

Узуз биц1иди имиди-
т1ан дявдикан вуйи гизаф 
ихтилатар гъеерхьний-
зуз, яни ич гагайи фа-
шистарихъди чпи гъуху 
женгарикан, дурариин 
гъалиб хьуваликан, жи-
гьил ва яшлу эскрарин 
гьунарарикан ихтилатар 
ап1ури шуйи. Мектеб-
диъра Ватандин Аьхю 
дявдин йисарикан тарих-
дин дарсариъ мялимди 
ктибтуйи. Думу дявдин 
иштиракчйир кми-кмиди 
ич хулаз, иллагьки 9-пи 
майдиъ чпи гъадабгъу 
гъалибвал къайд ап1уз, 
уч шуйи ва, думу ярхла 
йисар к1ваина хури, ду-
рари гьамци к1уйи: «Гъит 
кяфир-душмандизра думу 
йигъар дярякъри. Ихь ве-
ледари, хтулари, гудлари 
ислягь уьмур хъап1ри». 
Дявдин дарвалар гъяркъю 
дурари гьацдар дюъйир 
ап1уйи. Гьяйифки, дура-
рин хтулариз, гудлариз 
хъана неонацистарихъди 
женгар гъахуб алабхъна. 

Йиз гагайи чав ккадау 
дявдин женгарин читин 
рякъярикан гьамци к1ури 
шуйи:

-Гъийин девир ихь 
э с к р а р и н ,  у ь л ке й и н 
улихь-к1улихь хьайида-
рин зегьметниинди, гьу-
нарариинди гъазанмиш 
гъап1уб ву. Ичв гележег 
бадали гъазанмиш гъап1у 
гъалибвал уьбхяй, думу 
гизаф аьхю кьиматниин-
ди гъазанмиш гъап1уб ву, 
яни гъалибвал гъазанмиш 
ап1уз фукьан инсанари 
чпин жанар дивну.

Узу Ленинград шагьур 
азад ап1бан гъизгъин жен-
гариъ иштирак гъахьунза. 
Думуган Ленинграддин 
блокадайиъ айи инсанар 
гъяркъиган, иллагьки би-
ц1идар, гизаф дерд шуйи. 
Учухь хьайи ип1рубдин 
пайкар гаш`валиан йи-
хурайи биц1идар гъяр-
къиган, дурариз тувуй-
ча,  учхьан дурар ит1уз 
шулдайи .  Кючйириъ 
гаш`валиан дийихнайи, 
амандиан душнайи инса-
нарин кьадар аьхюб вуйи. 
Гаш гъабхьидар дурар, 
кючейиъ 40 градус аьхъ-
лушин ашра, бегьемди 
жандиин палат алдаршра, 
кючйириъ лицури шуйи. 
«Кючейиъ мициб мич1ли-
шин ади, зиълан мархьси 
гюлле убгъури, хул`ан 
гьаз удуч1вурчва?», - 
к1уру ич суалназ дурари 
гьамциб жаваб тувуйи: 
«Хулаъра маниди дарич, 
хулаъ айибра ч1атан гьава 
ву. Думут1анна савайи, 
хулаъ ип1руб гьичра адар. 
Хъа кючейиз удуч1ви-
ган, лицури, жаргъури 
шулча. Кючейиъ сабан 
дарш, сабан ихь эскрар 
раст шулучуз. Дурари, ич 
язухъ ап1ури, чпихь хьайи 
ип1рубдин пайкарикан 
туври шулу, саспи эскра-
ри чахь хьайи вари паек 
тувру. Думуган учуз аьхъ-
лушин гьибгъурдарчуз».

Ленинград блокадайиъ 
айи сабпи вахтари инса-
нариз думукьан гаш гъяб-
къюндайи, гьаз гъапиш 
шагьриъ ит1ру – ухру 
сурсатар айи «Бадаевск» 
складар айи. Думу скла-
дариъ запасдиз хайлин 

продуктар уьрхюрайи. 
Дидкан аьгъю гъабхьи 
немцари, складариинна 
бомбар ирчну, дурарик 
ц1а кипнийи. Сад – швнуд 
йигъан сурсатар айи скла-
дар кт1ушвуз даршули, 
ургури имийи. Дидин кья-
ляхъ Ленинграддин гьар-
сар агьалийин к1улихъ 
саб суткайиз 125 грамм 
уьл тувуз хъюгъю. Ари 
гьадмуган Ленинграддиъ 
гаш абхънийи. Сурсатар 
айи складар дургну кку-
дук1бан кьяляхъ душв-
ахьна шагьрин    агьалйир 
гъягъюри, ип1уз шлуб 
бихъуруш, абгури шуйи. 
Ччим уьбхюрайи складар 
гъургу йишварихьна ги-
заф инсанар уч шуйи. Гьаз 
гъапиш, жара сурсатар 
ит1уз шлу гьялнаъ им-
дайи. Хъа ригъун кюкйи-
рин ччим, к1аму, марга-
рин, ц1а кабхъиган, гъеер-
ц1нийи ва ччимдин нирар 
гъахьнийи. Ц1а кимдарди, 
мич1ал гъабхьиган, думу 
ччимар ижми гъахьнийи. 
Агьалйири думу ччимдин 
тикйир, ругар – ч1юр-
хярра,  кади жилилан                                 
алдагъури, ит1уз хулаз 
гъахуйи. Ижми дубхьнайи 
ччимдин саб тки варж 
манатдиз масура туврудар 
шуйи.

Учуз, эскраризра, ду-
муган читинвалар алахь-
нийи. Ав, шагьриз гъюру 
вари рякъяр немцарин 
гюзчива ликк  ккайи -
ган, шагьриз шейэр хуз, 
душв`ан удуч1вну жара 
йишваз гъягъюз мум-
кинвал шулдайи. Гьаци 
ми – мидарди 900 йигъ 
гъушнийи. Гьаци вушра, 
ихь уьлкейин агьалйир 
душмнариз, ккагъуз гъу-
зундайи…

Гьамусяаьтна Украи-
найиъ спецоперацияйиъ 
иштирак шулайи Шамил 
Шихялиевра (Къази Ши-
хялиевдин хтул) неонаци-
старихъди вуйи женгариъ 
гьунарар улупувалиан 
аьхю абайин кьяляхъ гъуз-
радар.

Шамил Шихялиев ихь 
райондин Гурихъ гъулаъ 
аьхю ва албагу хизандиъ 
бабкан гъахьну. Багъри 
гъулан мектебдиъ 9-пи 

класс ккудубк1у Шамил 
Дагъустандин Халкьдин 
Мяишатдин колледждиъ 
урхуз уч1вру. Колледж 
заан аьгъювалариин-
ди ккудубк1ур, му ар-
мияйин жергйириз чан 
ватандаш`валин буржи та-
мам ап1уз гъушну. Мугъаз 
Челябинск областдин Че-
баркуль шагьриъ гъуллугъ 
ап1уб алабхъну. Гъуллугъ-
нан вахт ккудубк1иган, 
му, контракт дибик1ну, 
Уфа шагьриъ ерлешмиш 
дубхьнайи милли гварди-
яйин кьушмариъ гъуллугъ 
ап1уз гъушну. Украина-
йиъ спецоперация ккебгъу 
садпи йигъланмина му 
чан гъуллугънан юлдша-
рихъди душваъ иштирак 
шула. Шамил ЛНР-йиъ 
к1ули гъягъюрайи женга-
рин иштиракчи ву.

 Шамиликан Шихялди 
гьамци гъапнийи: «Укра-
инайиъ спецоперация кеб-
гъубси, Шамили гъуллугъ 
ап1урайи часть душваз 
гъубшнийи. Учуз дид-
кан хабар адайчуз, сиф-
те дугъу вахт-вахтарик 
телефон ап1уйи, хъа амма 
душваъ ача к1урдайи. 
«Вари ужуйи вуйич» к1у-
ри шуйи. Хъа ц1иб вахт-
налан телефонра дарап1у-
ри гъахьи. Хайлин вазар 
гъахьнийич дугъахъди аь-
лакьа адарди. Гьадмуган 
думу спецоперацияйиъ 
айиб аьгъю гъабхьнийчуз. 
Вахт-вахтарик отпуск-
диз гъюри шулу. Хъа чпи 
гъахурайи женгарикан 
дицикьан пуз ккундар. 
Дугъан мелзналан «Ич 
буржи тамам ап1урача, 
йиз аьхю абайин рякъ 
давам ап1урайивалиин 
швумал дарза» к1уру га-
фарт1ан ерхьурдар». 

Чпи неонацистарихъди 
к1ули гъахурайи дявдин 
женгарикан пуз ккун-
даршра, душваъ Шами-
ли улупурайи гьунарар 
мугъан наградйири субут 
ап1ура. ЛНР-йин шагьрар, 
гъулар неонацистарихьан 
азад ап1бан женгариъ 
улупу гьунарариз лигну, 
Шамил Шихялиев Жу-
ковдин, спецназдиъ гъул-
лугъ ап1баз, гъуллугънаъ 
тафавутлу хьувализ лигну 
медаларихъди ва жара 
лишнарихъди лишанлу 
дап1на.

Мугъаз хпир ва сар риш 
а.Аьхю абаси, Шамилра 
ватан уьбхбан женгари-
хьан ярхла гъахьундар. 
Думу женгариъ мугъу учв 
лайикьлу эскерси улупу-
ра. Гъуллугънан юлдша-
риз чахьан шлу кюмек 
ап1ури, жигьил эскрар 
гъаврикк ккаъбан ляхин 
к1ули гъабхуру. Гъит гьар-
сар эскер гъалибвалихъди 
вахтниинди чпин хулаз 
гъюри.

Угълангерек 
АЬБДУЛКЕРИМОВА, 

отделин редактор.
Шиклариъ: Къази ва 

Шамил Шихялиевар.

На 56 году жизни скоропож-
тижно скончался заслуженный 
учитель Республики Дагестан 
Балабеков Мурад  Максимо-
вич.

Вся трудовая деятельность 
Мурада Максимовича связана 
с Хучнинской СОШ № 2.С 
1993 года он работал в стенах 
школы учителем математики и 
информатики. За время работы 
воспитал много талантливых и 
успешных людей. Пользовался 
заслуженным авторитетом 
среди коллег и уважением уче-
ников. Все, кто его знал ценили 
Мурада Максимовича не толь-
ко как одаренного учителя, но 
и как яркого, неординарного и 
целеустремленного человека.

Светлая память о Мураде 
Максимовиче на долгие годы 
сохранится в наших сердцах.

Учителя, техработники 
и ученики МКОУ 

«Хучнинская СОШ № 2» 

20 марта  2025 г  в 14:00 
часов в актовом зале адми-
нистрации Табасаранского 
района состоится сорок пя-
тое  очередное заседание  
Собрания депутатов муни-
ципального района «Табаса-
ранский район» Республики 
Дагестан седьмого созыва со 
следующей повесткой дня:

1. Отчет Главы муници-
пального района «Табаса-
ранский район»  о результа-
тах его деятельности и де-
ятельности администрации 
района за 2024 год и задачах 
на 2025-2030 годы.

2.Разное. 
Председатель Собрания 

депутатов МР 
«Табасаранский район»   

Республики Дагестан                                                          
И.А Исаев.

Мартдин 2-диъ Къизилюрт шагьрин «Химик» спортком-
плексдиъ урус шашкйириан 9, 11 ва14 йисаъ айи урхурайи-
дарин арайиъ Дагъустан Республикайиъ сабпи йишв бадали 
турнир к1ули гъубшну. Душваъ республикайин шагьрариан 
ва районариан  60-рилан зина шашистар иштирак гъахь-
ну. Ихь райондиан думу соревнованйириъ  Дагъустандин 
сборныйин членар, Урусатдин спортдин мастер Исмяил 
Исмяиловдихь аьгъювалар гъадагъурайи Альфия Ражабова 
ва Мухаммад Гьясанбегов иштирак гъахьну. Дупну ккунду-
ки, 14 йисаъ айидарин арайиъ  Мухаммад Гьясанбеговдиз  
приздин йишв гъадабгъуз  гьац1 очко гьубк1ундар. Думу 
айи группа  варит1ан гужлиб вуйи, ва гьадму группайиъ 
дюньяйин чемпионатдин призер Амир Аьбдулягьядовра айи. 
Натижайиъ турнирин гъалибчира гьадму гъахьну.

Шубарин арайиъ  14 йис вуйидарин арайиъ  Ягъдигъарин 
1-пи нумрайин кьялан мектебдин 6-пи классдиъ урхурайи 
Альфия Ражабовайи дикъатлуди тамаши к1ули гъабхурайи. 
Уйнамиш гъап1у миржиб партияйикан йирхьубдиъ  гъалиб 
гъахьну, саб саринра хайирназ дарди ккудубк1ну, хъа сабдиъ 
магълуб гъахьну. Къайд дап1ну ккундуки, 2024-пи йисан  
ЮФО ва СКФО-йин чемпионка гъахьи  Къизилюртдиан 
вуйи Ясмина Далгатовайихъди  Ражабовайин партия жаради 
къайд ап1уз шулу. Натижайиъ Альфия  Ражабовайи  кьюб-
пи йишв гъазанмиш гъап1ну. Сабпи ва шубубпи    йишвар  
Къизилюртдиан вуйи  София Уьмаровайи ва Марьям Ме-
жидовайи  гъидисну.

Гьаму турнирин натижйириинди  Альфия Ражабовайихьан  
Урусатдин сабпи йишв бадали  Самара шагьриъ  к1ули 
гъябгъбанди вуйи ва Волгоградский областдиъ   Волжский 
шагьриъ к1ули гъябгъру  ЮФО-йиъ ва СКФО-йиъ  сабпи 
йишв бадали чемпионатариъ иштирак хьуз  шулу.

Живан спортсменка  Альфия Ражабовайиз хъана аьхю 
хъуркьувалар хьуб ккун ап1урхьа.

 Фарзилат Ражабова.

Э бе л ц а н  ма ш к ва р , 
Дагъустандиъси, дю-
ньяйин Ригъ гьудубч1вру 
терефнан гизаф халкьа-
ри къайд ап1ура, гьадму 
гьисабнаан Азербайжан-
диъ, Ирандиъ, Турцияйиъ, 
Кьялан Азияйин респуб-
ликйириъ, варишвариъ 
- хьадукран сабпи вазли. 
Март хьадукран сабпи 
ваз ву. Март вазли йигъна 
йишв сабси шулу ва гизаф 
йишвариъ думу машквар 
гьадму вахтна ц1ийи йис 
улубкьбан машкварси 
къайд ап1уру. 

Хъа Табасаран район-
дин заан терефнан гъу-
лариъ эбелцнан машквар 
аьдат вуди мартдин 12-
ди, бязи гъулариъ 13-ди, 
14-ди къайд ап1уру. Хъа 
райондин исккан тереф-
нан гъулариъ - мартдин 
21-22-ди. 

Эбелцан наан къайд 
ап1урушра, ц1а алап1-
бан аьдат варишвариъ а.  
Эбелцназ гъулан агьал-

К сведению 
депутатов

М.М.Балабеков

Утерянный аттестат о не-
полном среднем образовании 
за номером № 66186, выданный 
Кюрягской СОШ в 2000 году 
на имя Мевлютова Мевлюта 
Магомедовича, считать недей-
ствительным

Альфия Ражабова - 2-пи йишваъ 

йир хайлин вахт ккимиди 
гьязур шулу, гьаз гъапиш, 
хусуси вуди гьадму машк-
враз к1ури гьязур ап1ру 
хурагар а. Месэла, семени 
(бязидари дидиз «алугай» 
к1уру), дангу. Семени гья-
зур ап1уз лапра гизаф вахт 
гъябгъюру. Сифте дяхин 
марцц ва лам ап1уру ва 
диди чеъ ктап1уз гъи-
тру, хъасин думу ебццуру,     
ебццбахъан рягъюру, хъа-
син убхьуру. Думу ицциди 
гьязур ап1бан бадали, 
аьхю бабаз ужуб тажруба 
ади ккунду. Дангу гья-
зур ап1увалира хайлин 
зегьметар т1алаб ап1ура. 
Думу, йикк, харар кади 
дяхникан гьязур ап1уру. 
Дангу гьязур     ап1бан 
бадали, дяхин кьутахъ уб-
ччвури шуйи. Хъа гьамус 
улихьдин дицистар кьу-
тар гъулариъ секи имдар. 
Гъубччву дяхин гьамус 
туканариан масу туври 
шулу. Гьелбетда, эбелц-
наз гьязур ап1ру хурагар 

гьамрариинди ккудук1ур-
дар. 

Эбелцан машквар улуб-
кьайиз, аьхю яшнан ад-
мийирин гафариинди, 
нежбри хьадукран, хьадан 
чюлин ляхнар гъахру-
ган лазим шлу алатарра 
гьязурди дерккуйи. Хъа, 
хябяхъ шули, машквраз 
секи саб ваз ккимиди гъу-
лан жигьилар, муртйир 
йивури, гъулан гимихь 
ясана жара йишварихь 
гъварчди рякъюри шуйи. 
Дицистар аьдатар, гизаф 
гъулариъ ккут1нушра, саб 
жерге гъулариъ гьамусра 
ими. Машквар йигъан 
жигьилар гъулан гьарсаб 
хулаз гъягъюри, аьхю ба-
барикан чпиз муртйир ва 
машквраз гьязур гъап1у 
ицци хурагарикан ккун 
ап1ури лицубра эбелцнан 
аьдат ву. Думуган урх-
ру  шиърар-мяълийир 
сакьюбкьан аьгъдрур, 
йиз фикриан, ихь ара-
йиъ ц1ибдира адаршул.    

Эбелцнан машквар гьа-
ришвариъ чан саягъниин-
ди къайд ап1урушра, узу 
зиихънара къайд гъап1-
ганси, вари халкьарин 
аьдатариъ ц1ийир алауб а. 
Думу ц1ийиригъ йирсиб-
ч1урубра убгуру. Ц1иллан 
жигьилар, живанар ергу-
ри, улт1урччвури шулу. 
Дицистар ляхнар ап1бан 
мяна гьаддиъ рябкъюра-
ки, вари уьзрар, иццруш-
нар, ч1уру ляхнар, пис ни-
ятар ц1игъ гъирчну ургур-
ва ва ц1ийи йис марцциди 
къаршуламиш ап1урва. 
Хъа шубуб ражну ц1иллан 
улт1урччвурин ниятар 
тамам дархьиди гъузур-
дар, к1ура. Эбелцан ихь 
республикайин вари хал-
кьарин уьмриъ дурумлуди 
убч1внайи машквар ву. 
Халкьарин культура, гьад-
му гьисабнаан фольклор, 
аьхю насларин аьдатар 
уьрхбаъ дидин эгьемият 
аьхюб ву. 

Ф. РАЖАБОВА.

Эбелцан машквракан

Фил бат1риъ абсиш, филхьант1ан думу адабгъуз даршул.
 Аьжал хъубкьрайи бит1 рякъюн кьялаз удубч1вур.
 Аьжал хъубкьу хуйи эйсийин шаламар гъахур..
 Мархь убгъуз ккундарш, завар дарахур.
 Балугъиз штухьди гуч1 маккап1ан.
 Ц1игъ т1уб гъивуриз бец ап1ур.
 Убгру йишвлан кум гъябгъюр.
 Ипни йиккун шурпа даршул.
 Багахь вушра, улариз ибар дярякъюр.
 Гъят1нихъ хъивну к1ури, миркк мани даршул.
 Багхьан гъярва-гъарзарилан ахъарва, ярхлаан гъярва-

сагъди гъярва.
 Сабан фун хуррам ап1ин, хъа юк1в.
 Леъфиз лигну, ликар гьач1аркк.
 Ялхъвниъ айирин камивалар гъирагъдиан ужуйи рякъюр.

Халкьдин мисалар


